
April 2010 was ’n rekordmaand in alle opsigte vir die Seisoen van Luister hulpmiddels wat by ons 3 webtuistes afgelaai is: Seisoen van Luister, Bybel-Media en Gemeentedienste Netwerk, uiteraard vanweë die Pinksterreeks wat vir die eerste keer só beskikbaar gestel is. 

23 067 hulpmiddels is afgelaai waarvan 18 053 Pinkster PowerPoints en Word lêers was: Stap met Jesus oor grense.

Ek dink ons kan die Here baie dankbaar wees dat die hulpmiddels so gereeld gebruik word.  Ons gebed is regtig dat die komende Pinkster ’n herlewing van ongekende omvang in ons lande sal veroorsaak en die herlewing van 1860 sal oortref!  En ons hoop dat die Pinksterreeks ’n beskeie bydrae sal maak.

Twee weke gelede by die Moderatorskonferensie in Wildernis vertel Fanus Henning van ’n groep in Hopetown wat al meer as 10 jaar elke week bymekaar kom om die erediens te beplan aan die hand van die Leesrooster riglyne, en die afgelope 5 jaar met die Seisoen van Luister hulpmiddel daarby.  En hulle praat met groot lof van die effek wat dit op hulle voorbereiding het.  Ek vermoed daar is tientalle gemeentes wat dit so doen, indien nie meer nie.

Ons sal graag julle eie verhale wil hoor asook nuwe verhale na die Pinkster van 2010.


e-pos te stuur" \t "_blank" 
Stuur vir ons 'n e-pos, dan plaas ons die verhale by die Seisoen van Luister blad
.

Dit bly ’n voorreg om deel te wees van hierdie wonderlike projek!

Ons het tans 415 gebruikers by die Seisoen van Luister, waarvan 300 die afgelope 2 maande ingeskryf het vir die Pinksterprojek.   Dankie!
God praat, leef luisterryk!!

Chris van Wyk

